
    Dünən Naxçıvan Muxtar Res-
publikası Turizm Departamenti və
“Naxçıvan Muxtar Respublikası-
nın Gənclər Fondu” publik hüquqi
şəxsin təşkilatçılığı ilə “Naxçıvan
Muxtar Respublikasının turizm
potensialının təbliğində gənclərin
rolu” mövzusunda tədbir keçiril-
mişdir. Ağbulaq Xizək Mərkəzində
keçirilən tədbirdə “Naxçıvan” Uni-
versitetinin Turizm və otelçilik ix-
tisası üzrə təhsil alan tələbələri
iştirak etmişdir.
    Turizm Departamentinin direk-
toru Əkbər Novruzov tədbir işti-
rakçılarına muxtar respublikanın
turizm potensialı haqqında ətraflı
məlumat vermişdir. Bildirmişdir ki,
Naxçıvan Muxtar Respublikası Ali
Məclisi Sədrinin diqqət və qayğısı
ilə son illər qədim diyarın tarixi-
mədəni irsinin tanıdılması, müalicə

mərkəzlərinin yenidən qurulması,
həyata keçirilən abadlıq-quruculuq
işləri turizmin inkişafına təkan ver-
miş, muxtar respublikaya gələn tu-
ristlərin sayı ilbəil artmışdır. 2016-cı
ildə Naxçıvan Muxtar Respublikası
Ali Məclisində turizmin inkişafı ilə
bağlı müşavirənin keçirilməsi,  Ali
Məclis Sədrinin 2018-ci il 31 yanvar

tarixli Sərəncamına əsasən
“2018-2022-ci illərdə Nax-
çıvan Muxtar Respublika-
sında turizmin inkişafına
dair Dövlət Proqramı”nın
qəbul olunması bu sahənin
inkişafında yeni mərhələ-
nin əsasını qoymuşdur. 

Məruzəçi qeyd etmişdir
ki, bu gün muxtar respub-

likada müasir tələblərə uyğun meh-
manxana və mehmanxanatipli müəs-
sisələr fəaliyyət göstərir. 2013-cü
ildə Ağbulaq İstirahət Mərkəzinin
istifadəyə verilməsi, Ağbulaq kən-
dində aparılan abadlıq-quruculuq
işləri və yaradılan Ağbulaq Xizək
Mərkəzi Ağbulaqda kənd və dağ-
xizək turizminin inkişafı üçün geniş

imkanlar açır.
    Qeyd olunmuşdur ki, turizmin
inkişafı və pandemiya dövründən
sonra yenidən təşkil ediləcək turlar
muxtar respublikada xidmətin key-
fiyyətinin yüksəlməsinə, Naxçıvan
Muxtar Respublikasının dünyada
unikal turizm bölgəsi kimi tanıdıl-
masına səbəb olacaqdır.
    Tədbirdə çıxış edən “Naxçıvan
Muxtar Respublikasının Gənclər
Fondu” publik hüquqi şəxsin icraçı
direktoru Cəbi Quliyev vurğula-
mışdır ki, bu gün dövlət gənclər si-
yasəti Azərbaycan Respublikasının
Prezidenti cənab İlham Əliyevin
diqqət və qayğısı ilə özünün key-
fiyyətcə yeni inkişaf mərhələsini
yaşayır. Bunun nəticəsidir ki, bu-

günkü Azərbaycan gəncliyi cəmiyyət
həyatının bütün istiqamətlərində
fəal iştirak edir, yüksək intellektli
toplum kimi yetişir, beynəlxalq miq-
yaslı yarış və tədbirlərdə ölkəmizi
layiqincə təmsil edir.   
    “Naxçıvan” Universitetinin Tu-
rizm və otelçilik ixtisası üzrə IV
kurs tələbəsi, turizm könüllüsü Sər-
xan Əliyev çıxış edərək bildirmişdir
ki, bu gün ölkəmiz artıq dünya
miqyaslı beynəlxalq tədbirlərin ke-
çirilməsi sahəsində böyük təcrübəyə
malikdir. Muxtar respublikanın
müxtəlif ali təhsil müəssisələrinin
tələbələri də bütün vacib tədbirlərdə
könüllülər qismində fəal iştirak
edirlər. 
    Daha sonra tədbir iştirakçıları
Ağbulaq Xizək Mərkəzi ilə tanış
olmuşlar.   

Xəbərlər şöbəsi

“Naxçıvan Muxtar Respublikasının turizm potensialının təbliğində
gənclərin rolu”  mövzusunda tədbir keçirilmişdir

    Təlimlərin yüksək səviyyədə təşkilini təmin
etmək məqsədilə Heydər Əliyev adına tam orta
məktəbdə STEAM Tədris Mərkəzi yaradılıb. Dünən
mərkəzin təqdimatı olub.
    Təqdimatda Naxçıvan Muxtar Respublikasının
Təhsil naziri Rəhman Məmmədov çıxış edərək
bildirib ki, diyarımızda təhsilin inkişafına yaradılan
şərait yeni təlim metodlarının tətbiqinə geniş imkanlar
açmışdır. Buna görə də Naxçıvan Muxtar Respublikası
Ali Məclisi Sədrinin tapşırığı ilə 2020-2021-ci tədris
ilindən muxtar respublikada STEAM layihəsinin
tətbiqinə başlanılıb. Ümumtəhsil müəssisələrində
STEAM kabinələri yaradılır, kabinələr lazımi ava-
danlıqlarla təchiz olunur. Həmçinin təlimə aid
metodik vəsaitlər, eləcə də VI və VII siniflər üçün
dərslik və proqramlar çap olunaraq istifadəyə verilib.
Bildirilib ki, ötən müddət ərzində Şərur rayon Qa-
rabürc və Şəhriyar, Ordubad şəhər 1 nömrəli və
Nüsnüs, Naxçıvan Qarnizonu, Naxçıvan şəhər 5,
11, 12 və 14 nömrəli tam orta məktəblərdə, Heydər
Əliyev Uşaq-Gənclər Yaradıcılıq Mərkəzində, Şərur
Şəhər Fizika-Riyaziyyat Təmayüllü Liseydə, Culfa
Rayon Texniki Yaradıcılıq Mərkəzində və Heydər
Əliyev adına Hərbi Liseydə STEAM kabinələri ya-
radılmışdır. Bundan başqa, 38 məktəbdə STEAM
kabinələrinin yaradılmasına başlanılıb.
     Vurğulanıb ki, bu sahədə kadrların hazırlanması is-
tiqamətində də tədbirlər həyata keçirilib. Bu günə qədər
60 müəllimə Naxçıvan Muxtar Respublikası Təhsil
Nazirliyi, 150 müəllimə isə Azərbaycan Respublikası
Təhsil Nazirliyi tərəfindən STEAM təlimləri keçirilib. 

    Təhsil naziri bildirib ki, muxtar respublikada
STEAM üzrə müəllim kadrların hazırlanması STEAM
Tədris Mərkəzinin yaradılmasını zəruri edib. Bu
məqsədlə Naxçıvan Muxtar Respublikası Ali Məclisi
Sədrinin tapşırığı ilə Heydər Əliyev adına tam orta
məktəbdə STEAM Tədris Mərkəzi üçün yer ayrılıb
və mərkəz ən müasir dizaynda hazırlanmış avadan-
lıqlarla tam təmin olunub. 
    Rəhman Məmmədov təhsildə interaktiv təlim
metodlarının tətbiqinə göstərdiyi diqqət və qayğıya
görə Naxçıvan Muxtar Respublikası Ali Məclisinin
Sədrinə təhsil işçiləri adından minnətdarlığını
bildirib.
    Sonra mərkəzdə quraşdırılan avadanlıqlara baxış
olub. Məlumat verilib ki, mərkəz müasir dizaynda
mebel avadanlıqları, elektron lövhə, 10 ədəd kom-
püter, 1 ədəd 3D printer və müxtəlif rəngdə çap
materialı, Makeblock, mBot, Arduino BT robotlar,
Mindstorms və education lego dəstləri, 3D qələmlər,
Arduino və BBC Mikrobit proqramlama və inkişaf
dəstləri, servo mühərriklər, LCD ekranlar, mikro
idarəetmə modulları, RGB led və naqillər, müxtəlif
ölçüdə mikromexanizmlər, kiçik elektronik kom-
ponentlər, təlim dəstləri, müxtəlif fiqurların hazır-
lanması üçün lazım olan alətlər, tədris üçün ofis lə-
vazimatları və materialları ilə tam təmin olunub.
    Qeyd edək ki, STEAM fənlərin ayrı-ayrılıqda
deyil, inteqrasiyalı tədrisini nəzərdə tutur. Nəzərə
alaq ki, müasir dövr özü ilə bir sıra yeni peşələr
formalaşdırır. PUA, dron istifadəçiləri, smartfon
texnikləri və digər yeni peşələr yaranır. Analitik
düşüncə və innovativlik, kreativlik, emosional
intellekt kimi yeni bacarıqlar daha çox lazım olacaq.
Ona görə də şagirdlərdə bu bacarıqların formalaş-
dırılması olduqca vacibdir. Onlar yaşadıqları dövrə
uyğun ixtiralar etmək üçün hazır olmalıdırlar.
STEAM şagirdlərdə XXI əsr bacarıqlarını, kreativlik,
tənqidi düşüncə, müxtəlif proqramlaşdırma dillərini
tətbiq etməklə müasir İKT avadanlıqlarından istifadə
edə bilmə qabiliyyətlərini inkişaf etdirir. 

Naxçıvan Muxtar Respublikası Təhsil Nazirliyinin

mətbuat və ictimaiyyətlə əlaqələr şöbəsi

Heydər Əliyev adına tam orta məktəbdə STEAM 
Tədris Mərkəzi yaradılıb

    Daimi Nümayəndəliyin rəhbəri
Bəxtiyar Əsgərov tədbirdə çıxış edərək
bildirib ki, XX əsrin əvvəllərində er-
məni millətçiləri Daşnaksutyun par-
tiyasının proqramında irəli sürülən
“böyük Ermənistan” ideyasını real-
laşdırmaq istiqamətində fəaliyyətini
genişləndirərək, öz tarixi torpaqlarında
yaşayan azərbaycanlıları planlı surətdə
doğma yurdlarından qovmaqla etnik
təmizləmə və soyqırımı siyasəti həyata
keçiriblər. Belə ki, 1905-1906-cı illərdə
ermənilər Bakıda, Gəncədə, Qara-
bağda, İrəvanda, Naxçıvanda, Ordu-
badda, Şərur-Dərələyəzdə, Tiflisdə,
Zəngəzurda, Qazaxda və başqa yer-
lərdə dinc azərbaycanlılara qarşı qır-
ğınlar törədib, əhali amansızlıqla qətlə
yetirilib, şəhər və kəndlər yandırılıb,
dağıdılıb.
    Diqqətə çatdırılıb ki, 1918-ci il
mart ayının 31-də və aprelin ilk gün-
lərində minlərlə dinc azərbaycanlı
yalnız milli mənsubiyyətinə görə qəs-
dən qəddarcasına öldürülüb. Həmin
günlərdə erməni-bolşevik birləşmələri
Bakıda 12 min dinc azərbaycanlını
qətlə yetiriblər. Qeyd edilib ki, 1998-ci
il martın 26-da ümummilli liderimiz
Heydər Əliyevin imzaladığı “Azər-
baycanlıların soyqırımı haqqında”
Fərmanla həmin dəhşətli hadisələrə
adekvat hüquqi-siyasi qiymət verilib
və martın 31-i Azərbaycanlıların Soy-
qırımı Günü elan edilib. 
    Vurğulanıb ki, Azərbaycanın milli
problemlərinin beynəlxalq səviyyədə
qaldırılması, erməni vandalizminin

ifşası istiqamətindəki əzmkar və qə-
tiyyətli fəaliyyət bu gün Heydər Əliyev
siyasi kursunun layiqli davamçısı,
müstəqil Azərbaycan Respublikasının
Prezidenti cənab İlham Əliyev tərə-
findən də qətiyyətlə davam etdirilir.
Azərbaycanlı dinc əhalinin məqsəd-
yönlü şəkildə hədəfə alınması və on-
lara qarşı insanlıq əleyhinə cinayətlərin
törədilməsi, təkcə keçmişdə deyil,
ötən il 44 günlük Vətən müharibəsində
də Ermənistan tərəfindən davam et-
dirildi. Ermənistan həmişə olduğu
kimi, yenə də iyrənc terror taktikasına
əl ataraq və müasir növ ağır silahlar
və ballistik raket qurğularından istifadə
edərək çoxsaylı dinc azərbaycanlının
qətlə yetirilməsi, xalqımıza qarşı apar-
dığı məqsədyönlü zorakılıq, soyqırımı
siyasətini açıq-aşkar bütün dünyaya
nümayiş etdirdi. 
    Daimi Nümayəndəliyin rəhbəri
Azərbaycanın hər yerində olduğu
kimi, Naxçıvan Muxtar Respublika-
sında da 31 Mart – Azərbaycanlıların
Soyqırımı Günü ilə əlaqədar anım
tədbirlərinin keçirildiyini, Naxçıvan
şəhərində Xatirə Muzeyi və Bayraq
Meydanında Xatirə Kompleksi yara-
dıldığını, muxtar respublikanın ra-
yonlarında, o cümlədən soyqırımına
birbaşa məruz qalmış Şərur, Babək
və Culfa rayonlarının kəndlərində
Azərbaycanlıların Soyqırımı abidə-
lərinin ucaldıldığını diqqətə çatdırıb. 
    Tədbir digər çıxışlar və bədii kom-
pozisiya ilə davam etdirilib.

AZƏRTAC

    Naxçıvan Muxtar Respublikasının Bakı şəhərindəki Daimi Nümayəndə -
liyində 31 Mart – Azərbaycanlıların Soyqırımı Günü ilə əlaqədar anım
tədbiri keçirilib. Əvvəlcə soyqırımı qurbanlarının və Vətənimizin azadlığı,
ərazi bütövlüyü və müstəqilliyi uğrunda canlarından keçmiş qəhrəman şə-
hidlərimizin əziz xatirəsi bir dəqiqəlik sükutla yad edilib. 

Tarixin qan yaddaşı

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır Sayı: 56 (23.698)

31 mart 2021-ci il, çərşənbə

Martın 30-da Əmək və Əhalinin Sosial Müdafiəsi Nazirliyinin tabeliyində olan Dayanıqlı

və Operativ Sosial Təminat Agentliyinin Bakının Binəqədi rayonu, Ziya Bünyadov

prospektində yerləşən 4 saylı DOST Mərkəzinin açılışı olub. Azərbaycan Respublikasının

Prezidenti İlham Əliyev açılış mərasimində iştirak edib. Dövlətimizin başçısı mərkəzin

binasında yaradılan şəraitlə tanış olub. Əmək və Əhalinin Sosial Müdafiəsi naziri Sahil

Babayev mərkəzdə görülən işlər barədə Prezident İlham Əliyevə məlumat verib.

Qeyd edək ki, Azərbaycanın birinci xanımı Mehriban Əliyevanın təşəbbüsü və Prezident

İlham Əliyevin 2018-ci ildə imzaladığı Fərmanla Əmək və Əhalinin Sosial Müdafiəsi

Nazir liyinin tabeliyində yaradılan agentliyin sayca 4-cü DOST Mərkəzində əhaliyə pensiya,

sosial sığorta, sosial müavinət, əlillik, əmək və məşğulluq, övladlığa götürmə, bank, notariat,

həmçinin Tibbi Sosial Ekspertiza sahələri üzrə, bütövlükdə, 132 xidmət göstəriləcək.

Prezident İlham Əliyevə ölkəmizdə sosial təminat sisteminin inkişafı barədə məlumat

verən nazir Sahil Babayev deyib ki, ötən dövr ərzində təkcə sosial ödənişlər 1 milyard 800

milyon manat artıb. Pensiya ödənişləri 36 faiz, müavinət ödənişləri 120 faiz, təqaüd

ödənişləri 3,5 dəfə artmışdır. Bu da, əlbəttə ki, ortaaylıq göstəricilərə çox ciddi təsir edib.

Azərbaycan nadir ölkələrdən biridir ki, cəmi 3 il ərzində orta pensiya 60 faiz artıb. 

Rəsmi xronika

    Ali təhsil ocaqlarında keçirilən tədbirlərdə
əvvəlcə soyqırımı qurbanlarının və Vətənimiz
uğrunda canından keçmiş şəhidlərin xatirəsi
bir dəqiqəlik sükutla yad edilib. 
    Naxçıvan Dövlət Universitetində 40-a ya-
xın rəsm əsərinin nümayiş etdirildiyi sərgiyə
baxış olub. Universitetin rektoru, dosent
Elbrus İsayev belə sərgilərin xüsusi əhəmiyyət
daşıdığını önə çəkib. Çıxışda ermənilərin
Azərbaycan xalqına qarşı törətdiyi soyqırımı

siyasətindən bəhs olunub. 
    Sonda soyqırımı hadisələrini əks etdirən
sənədli film nümayiş olunub.
     “Naxçıvan” Universitetində keçirilən tədbirdə
universitetin rektoru, dosent Nurlana Əliyeva
bildirib ki, ermənilər əsrlərboyu xalqımıza qarşı
soyqırımı cinayətləri törədiblər. Böyük bir nif-
rətlə, xüsusi amansızlıqla törədilən bu soyqırımlar
erməni xislətinin əsl mahiyyətini aydın şəkildə
sübut edir.  

    Ümumi tarix kafedrasının dosenti Elçin
Zamanov soyqırımı siyasətinin mahiyyəti
haqqında danışıb. Tarix müəllimliyi ixtisasının
tələbələri Elyar Əhmədov və Sənan Abdullalı
müxtəlif illərdəki soyqırımı hadisələri, erməni
terroru haqqında çıxış ediblər.
    Naxçıvan Müəllimlər İnstitutunda keçirilən
tədbiri giriş sözü ilə açan institutun rektoru
Azad Novruzov Azərbaycan xalqının ermə-
nilər tərəfindən tarixən məruz qaldığı soyqı-

rımı və deportasiya faciələrindən bəhs edib.
    Digər məruzə və çıxışlarda xain qonşu-
muzun Azərbaycana qarşı törətdikləri soy-
qırımının tarixi, onun acı nəticələri və sonrakı
illərin siyasi vəziyyəti haqqında geniş məlumat
verilib.
    Sonda 31 Mart – Azərbaycanlıların Soy-
qırımı Gününə həsr olunmuş sənədli filmə
baxış olub.

Xəbərlər şöbəsi

Ali təhsil ocaqlarında 31 Mart – Azərbaycanlıların Soyqırımı Günü qeyd edilib

    Tarixə bir qədər nəzər salsaq, er-
mənilərin hələ iki əsr bundan əvvəl
başlayan əsassız torpaq iddialarını
aydın şəkildə görə bilərik. “Böyük
Ermənistan” vədi ilə qızışdırılan er-
mənilər aldığı silah-sursat və maddi
qaynaqlarla təşkilatlanır, təlimatlan-
dırılır və genişmiqyaslı cinayət ha-
disələrinə imza atırdılar. O dövrün
yazılı mənbələri və arxiv materialları
1905-1907-ci illərdə Azərbaycanın
bir çox bölgələrində, o cümlədən
Naxçıvanda ermənilərin çar Rusi-
yasının yardımı ilə soyqırımı ger-
çəkləşdirdiklərini sübut edir. Hələ
XX əsrin əvvəllərində çarizmin Qaf-
qazdakı canişini qraf Vorontsov-Daş-
kov çar II Nikolaya yazdığı məktu-
bunda “münaqişənin başlanması üçün
kiçik bir bəhanənin kifayət edəcəyini”
bildirmişdi. Amerikalı alim Castin
Makkarti isə münaqişənin hansı sə-
bəblərdən ortaya çıxması ilə bağlı
yazır ki, çar Rusiyası hər iki millət
arasında baş verən münaqişəni öz
maraqları baxımından faydalı gö-
rürdü. Tarixi sənədlərdə erməni daş-
nakları ilə birlikdə çar məmurlarının
da milli münaqişəni bilavasitə qı-
zışdırdıqları, evlərin, mağazaların
talan edilməsində, qətliamların tö-
rədilməsində birbaşa rol oynadıqları
yer almaqdadır. 1905-1907-ci illərdə
Azərbaycanın bir çox bölgələrində
– Bakıda, Gəncədə, Naxçıvanda, İrə-
vanda, Şuşada ermənilərin törətdikləri
soyqırımı hadisələrini görən yazıçı
Məmməd Səid Ordubadi bu müna-
qişənin ortaya çıxmasının səbəblərini
“Qanlı illər” əsərində hərtərəfli izah
edir. Bir sıra tarixçi alimlər və siya-
sətçilər də həmin hadisələrə düzgün
qiymət verərək münaqişənin kökündə
nələrin dayandığını ortaya qoyur,
bununla da özünü “zavallı”, “məz-
lum” kimi qələmə verən ermənilərin
iç üzünü açırlar. 
    Ermənilərin azərbaycanlılara qarşı
törətdikləri 1918-ci il soyqırımı əv-
vəlki illərdən fərqli olaraq daha
geniş miqyas almışdır. Bu  soyqırımı
həm miqyas etibarilə, həm də vəh-
şiliyi ilə heyrət doğurur. Ermənilər
Bakıda, Qubada, Şamaxıda, Lənkə-
randa, Salyanda, Göyçayda və digər
bölgələrdə soydaşlarımıza qarşı ke-
çirdikləri soyqırımında azərbaycanlı
qanına susamış A.Mikoyanın, Ha-
mazaspın, Avetisyanın, Lalayanın
quldur dəstələri xüsusi fəallıq gös-
tərmişlər. Erməni daşnakları dinc
əhaliyə üç gün divan tutmuş, 12
min azərbaycanlını qətlə yetirmiş,
müsəlman məhəllələrini talayıb-çap-
mış, “İsmailiyyə” binasını yandırmış,
bir neçə qəzet və jurnal redaksiya-
larını, “Tağıyev teatrı”nı, “Təzə pir”
məscidini dağıtmışlar. Ümumilikdə,
42 min soydaşımız öldürülmüş, 144
kənd dağıdılmışdır. Bu qırğınların
iştirakçısı olan daşnak dəstəsinin
komandiri Hamazasp deyirdi: “Mən
erməni xalqının qəhrəmanı və mü-
dafiəçisiyəm. Mən buraya qayda
yaratmaq və sovet hakimiyyəti qur-
mağa gəlməmişəm... Məni Xəzər
dənizindən Şahdağadək olan ərazi-
lərdə bütün müsəlmanları məhv et-
mək əmri verilmişdir”. 
    S.Şaumyan bolşevizm bayrağı

altında qırğınlar törətsə də, baş ver-
miş qanlı faciələrdən vəcdə gələrək
öz daşnak simasını gizlədə bilməyib
yazırdı: “Şəhərlərimizin milli tərkibi
bizi narahat edirdi. Biz mübarizənin
arzuolunmaz xarakter alacağından
qorxurduq. Biz hətta erməni polku-
nun yardımına belə, əl atmalı olduq.
Biz hətta onun köməyindən imtina
etməyi mümkün hesab etmədik. Qə-
ləbə isə o qədər böyükdür ki, bu
gerçəkliyə az kədər gətirir”. S.Şa-
umyanın başçılıq etdiyi erməni-daş-
nak qüvvələrinin soyqırımı törət-
məkdə əsas məqsədlərindən biri mü-
səlman əhalinin var-dövlətini qarət
etməkdən ibarət idi. Mart soyqırımı
zamanı Bakı əhalisindən 400 milyon
manatlıq daş-qaş və əmlak götürül-
müş, Bakı Xalq Komissarları Soveti
yıxılandan sonra Bakıdan gəmi ilə
qaçarkən həbs olunan S.Şaumyana
məxsus yüklərin içindən 80 milyon
manata yaxın qızıl pul tapılmışdı.
    Bakı ilə yanaşı, ermənilər Azər-
baycanın digər ərazilərində – Qərbi
Azərbaycanda, Naxçıvanda, Zəngə-
zurda, azərbaycanlılar yaşayan başqa
bölgələrdə onlara qarşı tarixdə gö-
rünməmiş qəddarlıq etmiş, xalqımıza
divan tutmuşlar. Belə ki, erməni
quldurları Bakıdakı milli qırğınla
kifayətlənməyib, 1918-ci ilin yazında
Şamaxıda, Quba-Xaçmaz bölgəsində,
Salyanda, Lənkəranda və başqa yer-
lərdə də azərbaycanlılara qarşı soy-
qırımı törətdilər. 1918-ci ilin mart-
aprel aylarında Bakı, Şamaxı, Quba,
Muğan və Lənkəranda ermənilər 50
min nəfərdən çox azərbaycanlını
qətlə yetirmiş, on minlərlə insanı
isə öz torpaqlarından didərgin sal-
mışlar. Daşnaklar həmin illərdə indiki
Ermənistanda – qədim ata-baba yurd-
larında yaşayan 565 min azərbay-
canlının çoxunu məhv etmiş, qa-
lanları isə ərazidən qaçmış, didərgin
həyatı yaşamışlar. Xalqımızın böyük
oğlu Nəriman Nərimanov sonralar
yazacaqdı: “Müsəlman – hətta bol -
şevik olsaydı belə, ona aman ver-
mirdilər. Daşnaklar deyirdilər: Biz
heç bir bolşevik tanımırıq, təkcə
müsəlman olmağı kifayətdir”. 
    Həmin illərdə daşnaklar Azər-
baycandan ayrı düşmüş Naxçıvana
da yiyələnmək üçün  yerli əhaliyə
qarşı vəhşiliklər törədir, onları öldürür,
yaşayış məntəqələrini yandırır və
ərazini azərbaycanlılardan boşaltmağa
çalışırdılar. 1918-ci ildə Naxçıvanda
ən dəhşətli vəhşiliklər törədənlər içə-
risində Andranik Ozanyan xüsusi
yer tutur. O, təkcə Gilançay və Əlin-
cəçay vadilərində 62 kəndi viran
qoymuş, əhalisini isə amansızlıqla
qətlə yetirmişdir. Ermənilərin “milli
qəhrəman” kimi tanıdıqları Qaragin
Njde Ərəzin, Camaldın, Yaycı, Aşağı
Aza, Sabir Dizə, Düylün, Vənənd,
Dəstə və Kotam kəndlərini dağıdıb,
əhaliyə divan tutmuşdur. Həmin
dövrdə Naxçıvanda fəaliyyət gös-
tərmiş Müsəlman Milli Komitəsinin
katibi işləmiş Mirzə Bağır Əliyev

hadisələrin, erməni vəhşiliklərinin
bilavasitə şahidi olmuş və onları qə-
ləmə almışdır. Onun “Qanlı günlə-
rimiz” əsərindən – gündəlik qeydlə-
rindən aydın olur ki, 1918-1921-ci
illərdə Naxçıvanda ermənilər tərə-
findən 74 min azərbaycanlı ən vəhşi
üsullarla öldürülmüşdür. O zaman
ilk soyqırımını Culfa rayonunun Yay-
cı kəndində törətmişlər. Erməni qan -

içənlər Araz çayı sahilindəki 4 minə
yaxın əhalisi olan Yaycı kəndini yer-
ləyeksan etmiş, kənd əhalisinin 2000-
2500-nü qətlə yetirmiş və Araz çayına
tökmüşdülər. Cəsədlərin sayı o qədər
çox idi ki, böyük bir qəbiristanlıq
yaranmışdı. O vaxtdan bu, Yaycı
qəbiristanlığı olaraq tarixə düşmüşdür.
Həmin vaxt Nehrəm ətrafında rüs-
vaycasına məğlub edilmiş Andranikin
dəstələri geri qaçmağa məcbur ol-
muşdu. Ordubada doğru irəliləyən
Andranik qarşısına çıxan kəndləri
dağıda-dağıda bu istiqamətdə 2 min
azərbaycanlını öldürmüşdür. Ordubad
ətrafı, Əlincəçay boyu, Şahbuz kənd -
lərinin əhalisi tərksilah olunmuş,
xeyli hissəsi qətlə yetirilmişdir. Nursu,
Kolanı, Hənzər, Mahmudoba, Əb-
rəqunus, Qazançı, Paradaş, Xanağa,
Bənəniyar, Ərəzin, Kırna kəndlərində
də dəhşətli qırğınlar törədilmişdir.
    Arxiv materiallarında ermənilə-
rin, xüsusilə də Andranik Ozanyanın
silahlı dəstələrinin İrəvan əyalətində
200-dən, Naxçıvan, Şərur-Dərələyəz
və Ordubad nahiyələrində isə 50-dən
çox müsəlman kəndlərinə silahlı
hücumlar təşkil etdiklərinə, kənd
əhalisinin böyük əksəriyyətinin qətlə
yetirildiyinə dair məlumatlar yer
almaqdadır.
    Tarixi sənədlərdə Şərur bölgəsinə
bağlı 45 kəndin də erməni komitə-
çilərinin hücumuna məruz qaldığı
və əhalisinin isə Araz çayına atılması
ilə bağlı məsələlər göstərilir. Mü-
səlmanlar tərəfindən ələ keçirilən
ermənilər Naxçıvanda və onun bütün
kəndlərində türklərin qətlə yetirilə-
cəkləri və hamısının Araz çayına
atılacaqlarına dair əmr aldıqlarını
etiraf etmişdilər. Erməni dəstələrinə
yazılı olaraq göndərilən əmrdə deyilir:
“Şərur əhalisini Araz çayına atmaq
üçüncü alay komandanlığının əsas
vəzifəsidir”. Digər bir fakt: Andra-
nikin qoşunları Sirab kəndinə isti-
qamət aldığı vaxt Sirab kəndi ətra-
fında çoxlu qaçqın toplaşmışdı. Onlar
kəndin özündən, habelə uzaq və ətraf
kəndlərdən gələnlər idi. 15 mindən
artıq erməni quldurunun silahsız,
müdafiəsiz insanların üzərinə hücumu
nəticəsində bir gün ərzində 10 mindən
artıq günahsız insan qətlə yetirildi.
Bu vaxt Duzdağ tərəfdən açılan top
səslərini Andranik eşitməsəydi, orada
bir nəfər də sağ qalmayacaqdı. Bu
elə bir cinayət idi ki, mənbələrin
verdiyi məlumata görə, 20 gün ər-
zində kənd içərisində bir-birinin üs-
tünə qalanmış meyitləri daşıyıb qur-
tarmaq mümkün olmurdu. 
    Andranikin dəstəsi Naxçıvan və
onun ətraf kəndlərində törətdiyi vəh-
şiliklərdən sonra Şuşayadək Azər-
baycan kəndlərini oda yaxıb viran
qoymuş, sonra Dərələyəzə qayıtmış,
Keşişkənddə Yapon adlı digər erməni
daşnakı ilə birləşərək Çivə kəndinə
hərəkət etmiş, yolüstü Əmov kən-
dində qırğın təşkil etmişdir. O, Şərur
rayonunun Danzik, Dizə kəndlərinə
də hücum etmək istəmiş, lakin məğ-

lub olmuşdu. Andranik bu məğlu-
biyyətin əvəzini Qaraağac və Şabili
kəndlərini yandırıb əhaliyə divan
tutmaqla çıxır. Törətdiyi qırğınların
miqyası o qədər böyük idi ki, An-
dranik qanlı cinayətləri ilə artıq Nax-
çıvanı öz hakimiyyətinə tabe etdiyini
düşünürdü. Onun məqsədi Şuşadan
başlamış Aralıq dənizinədək uzanan
əraziləri nəzarət altına almaq idi. Bu

minvalla Azərbaycan və Türkiyənin
6 əyaləti “böyük Ermənistan”ın tər-
kibinə daxil olmalı, yəni “dənizdən-
dənizə” terrorçu, hərbiləşdirilmiş
Daşnak Partiyasının ruhuna uyğun
hökumət yaradılmalı idi.
    Bütün bunlarla yanaşı, naxçıvan-
lılar mərdliklə döyüşmüş, Naxçıvanın
erməni işğalına düşməsinə yol vermə -
mişlər. Bununla əlaqədar 20 tabor
yaradılmış, onlar silahlandırılmış,
III Kalbalı xanın başçılığı ilə 500
nəfərdən ibarət süvari dəstə böyük
rəşadət göstərmişdir. Onlar erməni
daşnaklarına dəfələrlə layiqli cavab
vermiş, ərazidən qovmuşlar. O dövrdə
Naxçıvanda 6 minədək üzvdən ibarət
silahlı dəstə olmuşdur. Onlar döyüş
keyfiyyətlərinə görə, ingilislərin də
təsdiq etdiyi kimi, erməni qoşun his-
sələrindən heç də geri qalmırdı. 
     Ümummilli liderimiz Heydər
Əliyevin ölkəmizdə ali hakimiyyətə
qayıdışından sonra mart soyqırımına
dövlət səviyyəsində siyasi-hüquqi
qiymət verilmişdir. Ulu öndərin 1998-ci
il 26 mart tarixli “Azərbaycanlıların
soyqırımı haqqında” Fərmanına əsa-
sən 31 Mart – Azərbaycanlıların Soy-
qırımı Günü kimi ölkəmizdə və onun
hüdudlarından kənarda qeyd edilir.
Fərmanda deyilir: “Azərbaycanın
XIX-XX əsrlərdə baş verən bütün
faciələri torpaqlarının zəbti ilə mü-
şayiət olunaraq, ermənilərin azər-
baycanlılara qarşı düşünülmüş, planlı
surətdə həyata keçirdiyi soyqırımı
siyasətinin ayrı-ayrı mərhələlərini
təşkil etmişdir. Bu hadisələrin yalnız
birinə – 1918-ci il mart soyqırımına
siyasi qiymət vermək cəhdi göstəril-
mişdir. Azərbaycan Xalq Cümhuriy-
yətinin varisi kimi Azərbaycan Res-
publikası bu gün onun axıra qədər
həyata keçirə bilmədiyi qərarların
məntiqi davamı olaraq soyqırımı ha-
disələrinə siyasi qiymət vermək bor-
cunu tarixin hökmü kimi qəbul edir”.
     Ötən illər ərzində doğma Azər-
baycanımızın haqq səsini dünyaya
çatdırmaq, 1988-ci ildə yenidən er-
mənilərin əsassız torpaq iddiaları uc-
batından yaradılan Ermənistan-Azər-
baycan, Dağlıq Qarabağ münaqişəsini
aradan qaldırmaq, düşmən tapdağı
altında olan torpaqlarımızın sülh yolu
ilə geri alınaraq ərazi bütövlüyümüzü
təmin etmək, bunun üçün aidiyyəti
beynəlxalq təşkilatlarla əməkdaşlığı
gücləndirmək kimi məsələlər prioritet
vəzifə kimi diqqətdə saxlanılıb. Bütün
bunları nankor ermənilər də görür,
ölkəmizin iqtisadi və hərbi qüdrətinin
getdikcə güclənməsi, Azərbaycanın
dünya siyasi arenasında söz sahibi
olmasından, böyük iqtisadi səmərə
verən qlobal layihələrə qoşulmasın-
dan, Ermənistanın isə bu layihələrdən
kənarda qalması ilə razılaşmaqdan
başqa çarəsi olmamasını yaxşı dərk
edirdi. Ermənistan görürdü ki, bu
gün Azərbaycanın güclü ordusu var.
Cənubi Qafqaz regionunda söz sahibi,
qüvvə sahibi olan bu ordu Ali Baş
Komandanın əmri ilə qısa bir vaxtda

torpaqlarımızı azad etmək qüdrətinə
malikdir. Elə 2016-cı ilin aprel dö-
yüşləri bunu bir daha göstərdi. Er-
mənistan Naxçıvanda Əlahiddə
Ümumqoşun Ordunun 2017-ci ildə
keçirilən möhtəşəm paradından da
xəbərsiz deyildi. 
    Azərbaycan Respublikasının
Prezidenti cənab İlham Əliyevin
“1918-ci il azərbaycanlıların soyqı-
rımının 100 illiyi haqqında” 2018-ci
il 18 yanvar tarixli Sərəncamı isə
bu xalqın mübarizliyinin, öz hüquq-
larını qorumaq əzminin günü-gündən
yüksəldiyinin, hər an düşməndən
qisas almağa hazır olduğunun, haqq
işimizin qalib gələcəyinin ifadəsi
kimi böyük ictimai-siyasi əhəmiyyət
daşımasının ifadəsi oldu. 
    2020-ci il sentyabr ayının 27-də
Ermənistan silahlı qüvvələrinin ölkə -
mizə basqını Azərbaycan Ordusunu
əks-hücuma keçməyə məcbur etdi.
30 ilə yaxın bir müddətdə düşmən
tapdağı altında qalmış torpaqları-
mızın alınması, beynəlxalq hüquqla
təsbit olunan ərazi bütövlüyünün tə-
minatı üçün bütün imkanlardan is-
tifadə etdi, eyni zamanda XXI əsrin
döyüş bacarıqlarını ortaya qoymaqla
müasir dünyaya necə döyüşməyin
nümunəsini göstərdi. Azərbaycan
Silahlı Qüvvələri tərəfindən düşmə-
nin yüzlərlə tank, piyada döyüş ma-
şınları, minaatan, müxtəlif çaplı ar-
tilleriya qurğuları, onlarla zenit-
raket kompleksləri, radio elektron
mübarizə vasitələri sıradan çıxarıldı,
çoxsaylı hərbi texnikaları qənimət
kimi ələ keçirildi. 
    Təbii ki, bu günədək əldə olun-
muş nailiyyətlər, Azərbaycan əsgə-
rinin gücü, onun döyüş hazırlığı,
Ali Baş Komandan-xalq-ordu birli-
yindən qaynaqlanıb. Əgər Azərbay-
can əsgəri hərtərəfli döyüş hazırlı-
ğına, yüksək vətənpərvərlik ruhuna
malik olmasaydı, o zaman əlimizdəki
müasir silahların da bir dəyəri ol-
mayacaqdı. Ölkə başçısı da Şuşanın
azad edilməsi xəbərini Şəhidlər xi-
yabanında səsləndirərkən bunu bir
daha qeyd etdi: “Biz torpaqlarımızı
xalqımızın, əsgərlərimizin, zabitlə-
rimizin canı, qanı bahasına işğal-
çılardan azad edirik”. 
    Dünyanın bir çox hərbi ekspert-
ləri, eləcə də düşmən Azərbaycanın
qələbələrində əsas rolu müasir si-
lahların və pilotsuz uçuş aparatlarının
oynadığını qeyd edirdilər. Ancaq
Şuşa uğrunda gedən döyüşlər dün-
yaya əsl reallığı nümayiş etdirdi.
Qafqazın ən uca zirvələrindən birində
yerləşən Şuşa şəhərində mövqeyini
möhkəmləndirən düşmən Azərbay-
can əsgərinin nəyə qadir olduğunu
öz gözləri ilə gördü.
     44 günlük mübarizədə naxçıvan-
lılar öz vətəndaşlıq borclarını yüksək
səviyyədə yerinə yetirdilər. Bunu
Azərbaycan Respublikasının Prezi-
denti, Silahlı Qüvvələrin Ali Baş Ko-
mandanı cənab İlham Əliyevin verdiyi
qiymət də təsdiq edir: “Naxçıvanlılar
da İkinci Qarabağ müharibəsində
bütün digər bölgələrdən olan vətən-
daşlar kimi fəal iştirak ediblər... Böyük
qəhrəmanlıq göstəriblər. Və torpaq-
larımızın azad edilməsi işində fəda-
karlıq göstəriblər, şəhidlər veriblər”. 
    Artıq 5 aydır ki, xalqımız Böyük

Qələbə sevincini yaşamaqdadır. Er-

mənilərin ikiyüzillik əsassız iddia-

larının boşa çıxması, əzəli torpaq-

larımızın işğaldan azad edilməsi

haqqın qələbəsidir,  xalqımıza qarşı

törədilmiş soyqırımlara tutarlı ca-

vabdır.
“Şərq qapısı”

Tarixi ədalətin bərpası ermənilərin xalqımıza qarşı törətdikləri 
soyqırımı siyasətinə ən tutarlı cavabdır 

    Əsrlərboyu həmişə humanist, insanpərvər xarakterinə, özünün yeraltı
və yerüstü sərvətlərinə görə ağır sınaqlara məruz qalsa da, soykökünü
olduğu kimi saxlamağa özündə mənəvi qüvvə tapan xalqımızın qəhrə-
manlıqlarla dolu tarixini saxtalaşdırmaq meyilləri uzun illərdir ki, bu
xalqın düşmənləri, xüsusən yaxın qonşu hesab etdiyimiz, yaşamağa
torpaq verdiyimiz çörəyi dizləri üstündə olan ermənilərin öz məkrli siya-
sətlərini həyata keçirmələri üçün yazılmamış qanuna çevrilib. Bunun
davamı olaraq yazdıqlarına, saxtalaşdırmalarına başqalarını da inandıra
biliblər. Həqiqətlərin təhrif olunmasının isə xalqımızın taleyinə nələr
yazdığı tariximizin pozulmayan səhifələri, qan yaddaşımızdır. 

    Mərasimdə Vətən müharibəsi
şəhidlərinin əziz xatirəsi yad edil-
dikdən və Dövlət Himnimiz səs-
ləndirildikdən sonra çıxış edənlər
məşğələlərdə yenilməz döyüşçü
keyfiyyətlərinə yiyələnən gənc əs-
gərlərə xidmətlərində uğurlar ar-
zulayıblar. Bildirilib ki, hərbi xid-
mətə çağırılan gənclərimiz ordu sı-
ralarına daxil olan gündən ümum-
qoşun, ixtisas və fiziki hazırlıq məş-
ğələlərində peşəkar əsgərlər kimi
hazırlanırlar. Əlahiddə Ümumqoşun
Orduda yanvar ayı ərzində həqiqi
hərbi xidmətə çağırılaraq məşğələ-
lərə cəlb edilmiş gənc əsgərlər də
ixtisas hazırlığı kurslarını uğurla
bitirərək növbəti xidmət yerlərində
döyüş növbətçiliyinə cəlb oluna-
caqlar. İnanırıq ki, döyüş növbət-
çiliyinə cəlb olunacaq əsgərlərimiz
də Vətən müharibəsində şücaətləri
ilə seçilən hərbi qulluqçularımız
kimi torpaqlarımızın müdafiəsində
cəsarətlə dayanacaqlar.
    Çıxışların ardından əsgərlər müx-
təlif ixtisaslar üzrə qazandıqları
bilik və bacarıqları nümayiş etdi-
riblər.
    Yolasalma mərasimi şəxsi heyətin
təntənəli keçidi ilə başa çatıb.

*   *   *
    Naxçıvan Muxtar Respublika-
sında fəaliyyət göstərən ümumtəhsil
məktəblərinin hərbi rəhbərləri ilə
təlim toplantısı keçirilib. 

    Toplantı zamanı əsas diqqət
Gənc lərin çağırışaqədərki hazırlığı
fənnini tədris edən hərbi rəhbərlərin
şagirdlərlə işləyərkən yeni metod-
lardan istifadə bacarıqlarının və
dərslərə yaradıcılıqla yanaşılması
vərdişlərinin təkmilləşdirilməsinə
yönəldilib. 
    Dərslər zamanı bildirilib ki, gə-
ləcəyin əsgərləri olacaq şagirdlərdə
hərb sənətinə maraq yaratmaq və
gəncləri hərbi xidmətə hazırlamaq
üçün muxtar respublikada hərtərəfli
şərait mövcuddur. Fəxrlə deyirik
ki, vətənpərvər gəncliyin  yetişməsi
nəticəsində Naxçıvandan olan hərbi
qulluqçular 44 günlük Vətən mü-
haribəsində şücaətləri ilə fərqlən-
dilər. Həm Heydər Əliyev adına
Hərbi Liseyin, həm də Naxçıvan
Qarnizonu Qoşunlarında təşkil olu-
nan ixtisas hazırlığı kurslarının
məzunları ərazi bütövlüyümüz uğ-
runda aparılan müharibədə rəşa-
dətləri ilə tarix yazdılar. Sevindirici
haldır ki, hazırda hərbi rəhbərlər
arasında Naxçıvan Qarnizonu Qo-
şunlarında təşkil edilmiş zabit
 hazırlığı kursunun məzunları da
yer almaqdadır.  
    Toplantıda hərbi vətənpərvərlik
mövzusunda sənədli tədris filmləri
nümayiş etdirilib. 
    Müxtəlif məşğələlərə cəlb edilən
toplantı iştirakçıları Vətən mühari-
bəsində düşməndən qənimət kimi
götürülərək saz vəziyyətə gətirilmiş
hərbi texnikalara da baxıblar.
    Üçgünlük təlim toplantısının ye-
kununda hərbi rəhbərlərin peşəkar-
lıqlarının artırılmasının bundan sonra
da diqqət mərkəzində saxlanılma-
sının vacibliyindən danışılıb. 
    Sonda hərbi rəhbərləri maraq-
landıran suallar cavablandırılıb.

Nəriman NƏCƏFOV

Qarnizon xəbərləri

    Vətənpərvərlik hər kəsin doğulub
boya-başa çatdığı el-obaya, torpağa,
vətəndaşı olduğu ölkəyə məhəbbət-
dən başlayır. Lakin vətənpərvərlik,
təkcə Vətəni sevmək deyil, həm də
Vətən naminə çalışmaq, onu qoru-
mağa hər an hazır olmaq, onun yo-
lunda hünər, qəhrəmanlıq, fədakarlıq
göstərmək, Vətənin, xalqın hər bir
nailiyyətinə sevinməkdir. Bu hiss
insanda anadangəlmə olsa da, onu
düzgün formalaşdırmaq, möhkəm-
ləndirmək, inkişaf etdirmək lazımdır.
Bu, insanda bir çox mənəvi keyfiy-
yətlər – qəhrəmanlıq, fədakarlıq,
cəsurluq, mətinlik, dözümlülük hiss-
lərini gücləndirir.  
    Torpaqlarımız uğrunda 44 günlük
Vətən müharibəsi getdiyi bir dö-
nəmdə müzəffər Azərbaycan Ordusu
işğal altında olan yurd yerlərimizi
ermənilərdən azad etmək üçün təkcə
müasir silahlarla deyil, milli ruh,
güclü vətənpərvərlik duyğuları, tor-
paq, Vətən sevgisi ilə silahlanaraq
döyüşlərə atılmışdı. Bu döyüşlər bir
daha göstərdi ki, zəfər çalmaq üçün
birlik, əzmkarlıq, döyüş ruhu və
Vətən sevgisi önəmlidir. 
     Bu gün müstəqil respublikamızın
müdafiəsi, ilk növbədə, böyüyən
gənc nəslin təlim-tərbiyə işinin düzgün
təşkilindən, əsl vətəndaş hazırlığından
asılıdır. Bu isə gələcəyimiz naminə
ən mühüm vəzifə kimi təhsilimizin
qarşısında durur. Biz tarix müəllimləri
gələcəyimiz olan gənc nəslin Vətənə
məhəbbət, soykökünə, milli-mənəvi
dəyərlərinə, ata-babalarının ənənə-
lərinə sədaqət ruhunda tərbiyə olun-
ması baxımından böyük məsuliyyət
daşıyırıq. Ona görə də işimizi bu is-
tiqamətdə qurmağa səy göstəririk. 
    Qeyd etmək istərdim ki, vətən-
pərvərlik hissinin düzgün formalaş-
dırılmasında bu fənn böyük əhə-
miyyət daşıyır. Şagirdlərə V sinifdən
etibarən, “Azərbaycan tarixi” fən-
ninin tədrisinə başlanılır. Bu dərslikdə
tariximizin müxtəlif dövrlərinə və
tarixi şəxsiyyətlərinə aid məlumatlar
verilib. Ancaq bu məlumatları ge-
nişləndirmək də vacibdir. Çünki

dərslik və proqramla kifayətlənmək
olmaz. Həyat davam etdikcə yeni
hadisələr, onları doğuran səbəblər
də bunu tələb edir. Ona görə də şa-
girdlərə onlar haqqında da məlumat
vermək önəm daşıyır. XI sinfə çatan
hər bir şagird Azərbaycan ərazisində
mövcud olan dövlətlərdən, baş ve-
rənlərdən xəbərdar olmazsa, müasir

dövrdə baş verən hadisələrə düzgün
qiymət verə bilməz. Şagirdlər Azər-
baycan ərazisinə edilən işğalçı yü-
rüşlər, bu ərazilərə hansı imperiya-
ların marağı olduğunu bildikdən
sonra müasir dövrdə baş verən pro-
sesləri analiz etmək qabiliyyətinə
malik olur və sərbəst düşünə bilirlər. 
    Dərsliklərdəki mövzuların şagird-
lərin vətənpərvər ruhda böyüməsinə
təsiri danılmazdır. Amma bu tərbi-
yənin formalaşmasında biz müəl-
limlərdən də çox şey asılıdır ki, onlar
həmin mövzuları vətənpərvərlik hiss-
lərinə gətirib çıxara bilsinlər. Ona
görə də şagirdlərə Azərbaycanın
tarixi filmlərindən kadrlar nümayiş
etdirir, muzeylərə, tarixi məkanlara
aparır, qəhrəmanlıqlarla döyüş yolu
keçmiş şəxslərin həyatı ilə tanış edi-
rik. V sinif Azərbaycan tarixi dərs-
liyində tədris etdiyimiz mövzular
arasında Alban hökmdarı Cavanşirin
apardığı düzgün siyasi xətt, Azər-
baycan torpaqlarının yadellilərdən
azad olunması uğrunda 21 il mübarizə
aparmış Babəkin qəhrəmanlığı, qüd-
rətli hökmdar, böyük dövlət xadimi
Şah İsmayılın Azərbaycanı vahid
dövlət şəklində birləşdirməsi, Səfə-
vilər dövlətinin süqutu, Nadir şahın

Azərbaycanı yenidən vahid dövlət
şəklində birləşdirməsi, onun ölü-
mündən sonra Azərbaycanın xan-
lıqlara parçalanması, bundan istifadə
edən Rusiya və Qacarlar imperiya-
larının Azərbaycan torpaqları uğrunda
apardıqları ədalətsiz savaşlar və on-
ların müasir dövrümüz üçün acına-
caqlı nəticələrindən olan, Azərbaycanı
parçalayan Gülüstan və Türkmənçay
sülh müqavilələri, ermənilərin Os-
manlı və Qacar imperiyaları ərazi-
sindən Azərbaycanın qərb torpaqla-
rına – Naxçıvan, İrəvan və Qarabağ
torpaqlarına planlı şəkildə köçürül-
məsi, Birinci və İkinci Dünya mü-
haribəsində iştirak edən Azərbaycanın
qəhrəman oğulları, onların keçdiyi
döyüş yolu, 20 Yanvar, Qarabağ mü-
haribəsi, Xocalı faciəsi, işğal olunmuş
torpaqlarımız, Azərbaycanın Milli
Qəhrəmanı Mübariz İbrahimovun
keçdiyi şərəfli döyüş yolu haqqında
şagirdlərin başa düşəcəyi tərzdə geniş
məlumat verilir. Digər siniflərdə hə-
min məlumatlar daha da genişləndi-
rilir. Məsələn, IX-XI siniflərdə 1918-ci

ildə Naxçıvanda Araz-Türk Respub-
likasının fəaliyyət göstərməsinə,
1920-ci ilin sonunda Ermənistanın
sovetləşməsindən sonra dövlətlərarası
ərazi münaqişəsinin iki ölkə arasında
faktiki olaraq daxili məsələyə çev-
rilməsinə, Zəngəzur mahalının Er-
mənistana verilməsindən sonra ölkə -
nin əsas ərazisindən təcrid olunan
Naxçıvanın muxtariyyət məsələsinə
geniş yer verilir. Şagirdlərin diqqətinə
çatdırılır ki, 1921-ci ildə Naxçıvanın
muxtar respublika statusunda Azər-
baycanın tərkibində qalmasını şərt-
ləndirən Moskva və Qars müqavilə-
lərinin imzalanması Naxçıvan əha-
lisinin və ziyalılarının inadlı müba-
rizəsi, qardaş Türkiyənin tutduğu
ədalətli mövqe nəticəsində baş tutub.
Müqavilənin imzalanmasından üç il
sonra – 1924-cü il fevralın 24-də Nax-
çıvan muxtar respublikası yaradılıb.
Ümummilli lider Heydər Əliyev
Naxçıvan Muxtar Respublikasının
yaradılmasını yüksək dəyərləndirərək
deyirdi: “Naxçıvan Muxtar Res-
publikasının yaradılması Azərbay-
can xalqının olduqca mürəkkəb bir
siyasi şəraitdə əldə etdiyi çox böyük
tarixi nailiyyətdir”.
    İşğal olunmuş torpaqlarımız haq-

qında məlumatlar isə sırf yeni tarixi
dövrə aid olduğu üçün XI sinif dərs-
liyində daha geniş şəkildə tədris
edilir. Düşmən tapdağı altında qalmış
torpaqların işğal tarixi haqqında mə-
lumatlar onlara çatdırılır və xəritə
üzərində də iş aparılaraq Dağlıq Qa-
rabağ haqqında ətraflı məlumat verilir.
Xüsusən Dağlıq Qarabağ bölgəsinin
Albaniyanın əzəli tarixi torpaqları
olması haqqında ilkin məlumatlar
şagirdlərə hələ VI sinifdə mənimsə-
dilir. IX-XI sinifdən etibarən isə şa-
girdlərə həmin ərazilərin erməni van-
dalizmi tərəfindən Qarabağ müha-
ribəsi dövründə işğal altına düşməsi
haqqında geniş məlumatlar verilir.
Dərslərdə Birinci Qarabağ müharibəsi
dövründə ermənilərin işğalçı siyasəti,
mədəniyyətimizə, milli-mənəvi də-
yərlərimizə, insan, iqtisadi və təbii
resurslarımıza vurduğu ziyanlar haq-
qında geniş məlumatlar özünə yer
alır. Tarix müəllimi kimi Xocalı fa-
ciəsinə həsr edilmiş videoçarxları,
“Fəryad” və “Xoca” filmlərindən
müəyyən hissələri şagirdlərə gös-
tərməklə onlarda milli ruhun oyan-
masına çalışır, bütün tarixi hadisələri
və qəhrəmanları öz dövrlərinə görə
bir-birilə müqayisə edir, onların oxşar
və fərqli cəhətlərini təhlil etməklə
bu biliklərin şagirdlərin yaddaşlarına
həkk olunmasına səy göstəririk.
    Vətən yolunda, torpaqlarımız uğ-
runda gedən döyüşlərdə qəhrəmanlıq
göstərmiş oğulların, beynəlxalq ya-
rışlarda bayrağımızı yüksəldən id-
mançıların, Azərbaycanı dünyada
tanıdan dövlət və elm xadimlərinin
şəxsi nümunələri də şagirdlər üçün
tərbiyə məktəbidir.
    Əsl vətəndaş Vətəni sevməyi ba-
carmalıdır. Dilini, dinini, milli-mə-
nəvi dəyərlərini, Vətəninin ərazi bü-
tövlüyünü qorumağı, qanunlarımıza
hörmətlə yanaşmağı bacarmalıdır.
Dövlət rəmzlərimizi bilməli, sər-
vətlərimizi göz bəbəyi kimi qoru-
mağı, qanunlarımıza hörmətlə ya-
naşmağı bacarmalıdır. Ən ümdəsi
isə odur ki, həyatda yerini düzgün
tutmalı, Vətənə layiqli övlad olma-
lıdır. Əsl vətənpərvər lazım gələndə
canını qurban verməyi belə, bacar-
malıdır. Və biz bu gün sevinirik ki,
yüksək vətənpərvərlik hissləri ilə
tərbiyə olunmuş gəncliyimiz var və
bu gənclik böyük siyasi irsin daşı-
yıcısı, Ali Baş Komandanımız, Azər-
baycan Respublikasının Prezidenti
cənab İlham Əliyevin çağırışı ilə
44 günlük Vətən müharibəsi döv-
ründə işğal altında olan torpaqları-
mızı azad etdilər və tarixi qədim
olan Azərbaycanımızı öz ərazi bü-
tövlüyünə qovuşdurdular.
Can qurban etmənin vaxtı çatıbsa,

Səndən hansı namərd əsirgəyər can?

Qoyaram başımı ayaqlarına,

Ey ana torpağım! Ey Azərbaycan!

Ulduz EYVAZOVA

Naxçıvan Qarnizonu tam orta 

məktəbinin tarix müəllimi 

    Ulu öndər Heydər Əliyev hər bir insanda ən yüksək mənəvi keyfiyyət
sayılan milli vətənpərvərlik haqqında belə demişdir: “Milli vətənpərvərlik
prinsipi gərək körpəlikdən başlayaraq hər bir vətəndaşın həyat prinsipi,
həyat qanunu, nizamnaməsi olsun”. 

Tarix fənninin tədrisi həm də vətənpərvərlik 
hisslərinin aşılanmasına xidmət etməlidir 

    AMEA Naxçıvan Bölməsinin
Təbii Ehtiyatlar İnstitutunun elmi
işlər üzrə direktor müavini, kimya
elmləri doktoru, Azərbaycan Res-
publikası Prezidentinin fərdi tə-
qaüdçüsü Bayram Rzayevin ana-
dan olmasının 80 illiyi münasibətilə
tədbir keçirilib.
    Tədbirdə çıxış edən AMEA Nax-
çıvan Bölməsinin sədri, akademik
İsmayıl Hacıyev qocaman alimin
yüksək insani məziyyətlərindən və
işgüzar elmi fəaliyyətindən bəhs
edib. Qeyd olunub ki, Bayram Rza-
yev ömrünü elmə, elmi tədqiqatlara
həsr etmiş, onun səmərəli fəaliyyəti
40-ı kitab və monoqrafiya olmaqla,
400-dən artıq elmi əsərdə öz əksini
tapmışdır. Alim analitik kimya sa-
həsində yenilikçi tədqiqatları ilə
nəzəri bilikləri praktikaya uğurla
tətbiq etmiş, nəticədə, 20 müəlliflik
şəhadətnaməsi və patent almışdır.
Bayram Rzayevin yarıməsrlik elmi
fəaliyyəti, kimya elminə qazandır-
dığı töhfələr bu sahə tədqiqatçıları
üçün əsl nümunədir.

    Sonra akademik İsmayıl Hacıyev
çoxillik səmərəli fəaliyyətinə görə
və anadan olmasının 80 illiyi mü-
nasibətilə Bayram Rzayevi AMEA
Naxçıvan Bölməsinin Fəxri fərmanı
ilə təltif edib.
    Bölmənin Təbii Ehtiyatlar İns-
titutunun elmi katibi, kimya üzrə
fəlsəfə doktoru, dosent Əhməd Qa-
rayev “Kimya elmləri doktoru Bay-
ram Rzayevin həyatı və elmi fəa-
liyyəti” mövzusunda məruzə edib.
    Məruzədə bildirilib ki, Bayram
Rzayev 1972-ci ildə AMEA-nın
Naxçıvan Regional Elm Mərkəzi
yaradıldıqdan sonra burada fəaliy-

yətini davam etdirmiş, həmin
elm müəssisəsinin forma-
laşmasında böyük xidmətləri
olmuşdur. Muxtar respubli-
kada mineral sərvətlərin iş-
lənməsi üzrə ilk laboratori-
yanın yaradılması da məhz
Bayram Rzayevin adı ilə
bağlıdır. Onun apardığı təd-

qiqatlarda Naxçıvan Muxtar Res-
publikasının mineral sərvətlərinin
elmi və praktik əsaslarının işlənməsi
mühüm yer tutur.
    Alimin Darıdağ termal suyu və
arsen filizi üzərində uğurlu elmi
tədqiqatlarından bəhs edən məru-
zəçi bildirib ki, 2003-cü ildən eti-
barən AMEA Naxçıvan Bölməsinin
Təbii Ehtiyatlar İnstitutunun elmi
işlər üzrə direktor müavini vəzifə-
sində fəaliyyətini davam etdirən
Bayram Rzayevin iştirakı ilə muxtar
respublikamızın mineral sərvətləri
üzərində tədqiqatlar bu gün də da-
vam etdirilməkdədir. Bayram Rza-

yev tərəfindən Naxçıvan daşdu-
zundan tibbi NaCl və mərmərdən
tibb sahəsində istifadə edilən
CaCl2-nin alınma texnologiyası
işlənmiş və yeni metod kimi pa-
tentləşdirilmişdir.
    Novator alimin fəaliyyəti döv-
lətimiz tərəfindən yüksək qiymət-
ləndirilərək Azərbaycan Respub-
likası Prezidentinin fərdi təqaüdünə
layiq görülmüşdür. Bayram Rza -
yevin Naxçıvan Muxtar Respub-
likası Ali Məclisinin Sədri yanında
Bilik Fondunun dəstəyi ilə işıq
üzü görmüş əsərləri sanballı elmi
nəşrlərdəndir. 
    Digər alim həmkarları da çıxış
edərək yubilyarı təbrik edib, ona
xoş diləklərini çatdırıblar.
    Tədbirin sonunda Bayram Rza-
yev elmi fəaliyyətinə verilən dəyərə
görə tədbir iştirakçılarına minnətdar -
lığını bildirib.
           AMEA Naxçıvan Bölməsinin

mətbuat xidməti

Tanınmış alimin 80 illiyi qeyd olunub

    Naxçıvan Muxtar Res-
publikası Ailə, Qadın və
Uşaq Problemləri üzrə Döv-
lət Komitəsi və Culfa Ra-
yon İcra Hakimiyyəti ilə
birgə sağlamlıq imkanları
məhdud olan qadınlar ara-
sında toxuculuq peşəsinin
öyrənilməsi ilə bağlı təlim
keçirilib. Təlimdə 13-ü aztəminatlı ailənin üzvü, 9-u isə sağlamlıq
imkanları məhdud qadın olmaqla, 22 nəfər iştirak edib. 
     Tədbirdə Naxçıvan Muxtar Respublikası Ailə, Qadın və Uşaq
Problemləri üzrə Dövlət Komitəsi aparatının Ailə, qadın problemləri
və gender məsələləri şöbəsinin müdiri Tarverdi Məmmədov və
Culfa Rayon İcra Hakimiyyətinin əməkdaşı Elçin Məmmədəliyev
çıxış edərək bildiriblər ki, Naxçıvan Muxtar Respublikası Ali
Məclisi Sədrinin  2021-ci il 28 yanvar tarixli Sərəncamı ilə “2021-
2025-ci illərdə Naxçıvan Muxtar Respublikasında əhalinin məş-
ğulluğunun artırılması üzrə Dövlət Proqramı” təsdiq edilib, onun
icrası ilə əlaqədar hazırda müvafiq işlər həyata keçirilir, sosial
layihələr reallaşdırılır.
     İstedadlı toxucu Gülsüm Kəngərli milli-mənəvi dəyərlərin ya-
şadılmasında və inkişafında dövlətimizin hər zaman qadınlara
dəstək göstərdiyini bildirib. 
     Sonra əyani vəsaitlərdən istifadə etməklə təlimə başlanılıb. 

Xəbərlər şöbəsi

Qadınlara toxuculuğun sirləri öyrədilib

    Naxçıvan Muxtar Respublikasında
meyvəçiliyin və tərəvəzçiliyin inkişafı
üzrə Dövlət proqramları çərçivəsində,
əsasən, kənd təsərrüfatı əkinləri üçün
yararsız olan, müxtəlif dərəcədə ero-
ziyaya məruz qalmış və meyilli (təpəlik)
ərazilərdə, çay vadilərində, yol və su-
tutarların kənarlarında, ümumilikdə,
yüz hektarlarla sahədə meyvə bağları,
o cümlədən cəviz, badam, ərik, alma,
şaftalı, tut, iydə bağları salınmışdır.
Onu da qeyd etmək lazımdır ki, kəskin
kontinental iqlimə malik olan, yağın-
tıların azlığı, günəşli günlərin çoxluğu
ilə səciyyələnən muxtar respublika-
mızda yaşıllıqların salınması ilə bərabər,
onun becərilib saxlanılması da əsas
şərtdir. Sevindirici haldır ki, hər il ya-
şıllıqların salınması muxtar diyarımızda
ənənə halını alır. Demək olar ki, hər
kəs bu fəaliyyət sahəsinin faydasını
yaxşı bilir, bu faydanın təkcə maddi
deyil, həm də mənəvi olduğunu anlayır. 
    Xalqımızın əsrlərboyu malik olduğu
zəngin maddi-mənəvi dəyərləri qoruyan,
yaşadan, dini dəyərləri uca tutan, xalqına,
elinə ömrünü fəda edən müasir Azər-
baycanın qurucusu və memarı ulu öndər
Heydər Əliyev də hakimiyyətinin hər
iki müddətində yaşıllıqların salınmasına
və zənginləşdirilməsinə xüsusi önəm
vermiş, onların qorunub artırılmasını
diqqətdə saxlamışdır. Ulu öndərin tap-
şırıqlarına uyğun olaraq yaşıllıq salın-

ması artıq muxtar respublika-
mızda ənənə halını almış, həyat
tərzinə çevrilmişdir. Bu tədbirlər
muxtar respublika ərazisində,
ayrı-ayrı inzibati rayonlarda,
təkcə yaşıllaşdırma aylıqları çər-
çivəsində ağac əkilməsi ilə bit-
mir, digər aylarda, xüsusən də
isti yay aylarında onların qoru-

nub becərilməsi ilə davam etdirilir. 
    Naxçıvan Muxtar Respublikasında
ötən illərdə olduğu kimi, 2021-ci ildə
də yeni meyvə bağlarının, yaşıllıqların
salınması işləri davam etdiriləcəkdir.
Bu  məqsədlə yaz əkin mövsümündə
aparılacaq əkin işlərinin planına əsasən
2021-ci ilin yazında, ümumilikdə, 231,8
hektar sahədə yaşıllaşdırma işlərinin
icrası nəzərdə tutulmuşdur ki, bunun
da 49,1 hektarı yeni yaşıllıqlar, meyvə

bağları, 6,3 hektarı üzüm bağlarıdır.
Ötən illərdə salınmış yaşıllıqların 47,4
hektarında tinglə bərpa, 127 hektar sa-
hədə toxumla əkinin aparılması və 2 hektar
sahədə yeni toxmacarlıq salınması nə-
zərdə tutulmuşdur. Yaxşı haldır ki, ya-
şıllıqların salınması işlərində vətəndaşlar,
bələdiyyələr də təşəbbüs göstərir. Nax-
çıvan Muxtar Respublikası Ekologiya
və Təbii Sərvətlər Nazirliyi təbiətin
qorunması, yaşıllıqların çoxaldılması
işlərində geniş ictimaiyyətin fəallığının
artırılması məqsədilə vaxtaşırı yerlərdə
maarifləndirmə tədbirlərini icra edir.

Məlumat üçün bildirək ki, ağac əkən,
yaşıllıq salan vətəndaşlara nazirliyin
tinglik sahələrində yetişdirilən meyvə
və meşə tingləri təmənnasız olaraq ve-
rilir. Məqsəd muxtar respublikamızda
yaşıllıqların sahəsinin genişləndirilmə-
sinə nail olmaq, vətəndaşların bu işlərdə
fəallığının təmin edilməsindən ibarətdir.
Çünki bu gün əkilən meyvə bağları bir
neçə il sonra ekoloji təmiz məhsulların
bolluğu, bir və ya bir neçə ailənin gəlir
mənbəyi, iş yeridir.  
    Hazırda Naxçıvan Muxtar Respub-
likasında yaz əkin mövsümünə hazırlıq,
o cümlədən əkin işləri davam etdirilir,
orta dağlıq, dağətəyi ərazilərdə toxumla
əkin aparılır.  
     Yaşıllaşdırma işlərinin həm kəmiyyət,
həm də keyfiyyətinin artırılması üçün
yerli şəraitə uyğunlaşdırılmış ting ye-
tişdirilməsi bu sahədə xüsusi əhəmiyyət
daşıyır. Vaxtında toxum tədarük edilməsi,
ting yetişdirilməsi sahəsində aparılan
işlər tingə olan tələbatın tamamilə təmin
edilməsinə şərait yaratmışdır. Hazırda
nazirliyin tinglik təsərrüfatlarında 355
min ədəddən çox meşə, meyvə, həmi-
şəyaşıl tinglər vardır ki, bu da muxtar
respublika ərazisində 2021-ci ilin yaz
yaşıllaşdırma işlərində tingə olan tələbatı
tamamilə ödəyəcəkdir. Naxçıvan Muxtar
Respublikası Ali Məclisi Sədrinin 2021-ci
il 12 mart tarixli Sərəncamı ilə təsdiq
olunmuş “2021-2025-ci illərdə Naxçıvan
Muxtar Respublikasında meyvəçiliyin
və tərəvəzçiliyin inkişafı üzrə Dövlət
Proqramı”nın icrası istiqamətində gö-
rüləcək işlər diyarımızın meyvə bağla-
rının, yaşıllıq sahələrinin artırılmasına
öz töhfəsini verəcək.

Naxçıvan Muxtar Respublikası

Ekologiya  və Təbii Sərvətlər 

Nazirliyinin mətbuat xidməti

Muxtar respublika ərazisində yaz əkin mövsümünə 
hazırlıq işləri aparılır

    Naxçıvan Muxtar Respublikası ərazisində əlverişli ekoloji mühitin formalaşdırılmasında, xüsusilə bu sahədə ən
mühüm ekoloji amil olan yaşıllıqların, meşə ehtiyatlarının qorunması və yeni meşə massivlərinin, meyvə bağlarının
salınması üçün kompleks tədbirlər görülür. Həyata keçirilən belə tədbirlər və bu sahədə müşahidə olunan vətəndaş
fəallığı nəticəsində son 27 ildə meşə və yaşıllıqların sahəsi 0,6 faizdən 20 faizə qədər artmışdır.

Yaşıl guşə

     Naxçıvan Muxtar Respublikası Maliyyə Nazirliyi yanında
Maliyyə Tədris Mərkəzində mux-
tar respublikanın mədəniyyət
müəssisələrinin maliyyə və mü-
hasibat işçilərinin iştirak etdiyi
təlimlər keçirilir. 

Əvvəlcə mərkəzin direktoru
Mehriban İmanova iştirakçılara

təlimin mahiyyəti barədə məlumat verib.
     Üç gün müddətində təşkil olunmuş təlimin ilk günündə Mədəniyyət
Nazirliyinin tabeliyində olan müəssisələrdə çalışan işçilərin vahid
elektron reyestri sistemində qurulmuş yeni modulun – əməkhaqqı
ödəniş cədvəllərinin işlənilmə mexanizmi nazirliyin əməkdaşı
Vüsal Məmmədov tərəfindən təlim iştirakçılarına praktik izah
olunub. Cari ilin aprel ayından etibarən isə muxtar respublikanın
bütün mədəniyyət müəssisələrinin əməkhaqqı cədvəllərinin elektron
qaydada sistemə işlənilməsi təmin ediləcəkdir. 
     Sonda təlim iştirakçılarının sualları cavablandırılıb.

Maliyyə və mühasibat işçiləri üçün təlim olub

İtmişdir
Şərur rayon Xələc kənd sakini Həsənov Eynulla Kazım oğlunun adına verilmiş JN-88

inventar nömrəli torpağa mülkiyyət hüququna dair dövlət aktı itdiyindən etibarsız sayılır. 

    Azərbaycanda paralimpiya hərə-
katı ümummilli lider Heydər Əliyevin
yenidən ölkə rəhbərliyinə qayıdı-
şından sonra yaranmış ictimai-siyasi
sabitlik dövrünə təsadüf edir. Belə
ki, 1996-cı ilin fevralın 9-u  idman
salnaməmizə Azərbaycan Respub-
likası Milli Paralimpiya Komitəsinin
yaranma tarixi kimi daxil olub. Məhz
həmin gün ilk dəfə olaraq Milli Pa-
ralimpiya Komitəsinin təsis konqresi
keçirilib. Ötən dövr ərzində komitə
tərəfindən xeyli iş görülüb, qarşıya
qoyulmuş vəzifələrin yerinə yetiril-
məsi istiqamətində məqsədyönlü ad-
dımlar atılıb. Fərəhli haldır ki, ölkə -
nin bütün regionlarında olduğu kimi,
Naxçıvan Muxtar Respublikasında
da sağlamlıq imkanları məhdud in-
sanların idmana cəlbi yönündə mü-
hüm işlər görülüb. Ali Məclis
Sədrinin diqqəti nəticəsində 2006-cı
ildə Naxçıvan Muxtar Respublikası
Paralimpiya Federasiyasının əsası
qoyulub.
    Bu qəbildən olan şəxslərin cə-
miyyətə inteqrasiyası üçün ən kütləvi
vasitə idmandır. Ona görə də muxtar
respublikada ötən dövrdə sağlamlıq
imkanları məhdud uşaq, yeniyetmə
və gənclərin bu sahəyə cəlb edilməsi
üçün maddi-texniki baza möhkəm-
ləndirilib, bu istiqamətdə bir sıra
tədbirlər həyata keçirilib və keçiril-
məkdədir. 
    Naxçıvan Muxtar Respublikası

Paralimpiya Federasiyasının sədr
müavini Vüqar Məmmədov bizimlə
söhbətində bildirdi ki, “2020-2025-ci
illər üçün Naxçıvan Muxtar Res-
publikasında idmanın inkişafına
dair Dövlət Proqramı”nın təsdiq
edilməsi haqqında Naxçıvan Muxtar
Respublikası Ali Məclisi Sədrinin
Sərəncamı bu qəbildən olan insan-
lara qayğının ən böyük nümunəsi-
dir. Son illər Naxçıvanda paralim-
piya hərəkatının daha geniş vüsət
almasından danışan müsahibimin
sözlərinə görə muхtаr rеspublikаdа
fiziki imkanları məhdud insаnlаrın,
xüsusilə də uşaqların cəmiyyətə
intеqrаsiyаsı, sosial reabilitasiyası
sаhəsində ardıcıl və məqsədyönlü
tədbirlər həyаtа kеçirilir, onlar ara-
sında idmаnın kütləviliyinə nail

olunmasına çalışılır. İdman sahəsinə
göstərilən davamlı dövlət qayğısı
nəticəsində muxtar respublikada
idmanın müxtəlif sahələri ilə məş-
ğul olan paralimpiyaçılara müxtəlif
idman tədbirlərinin keçirilməsi

üçün əlverişli şərait yaradılıb. Əv-
vəllər valideynlər fiziki cəhətdən
qüsurlu olan uşaqlarını idmana bu-
raxmırdılar. Bəzi valideynlər hətta
uşaqlarını ictimaiyyət içərisinə çı-
xarmağa utanırdılar. Amma fe -
derasiyamız muxtar respublika
rəhbərinin qayğısı nəticəsində hə-
min uşaqları tapıb üzə çıxardı, id-
mana cəlb etdi.
    Müasir dövrümüzdə idman alə-
mini paralimpiya dəyərləri olmadan
təsəvvür etmək qeyri-mümkündür.
Bu dəyərlər Naxçıvanda da yüksək
səviyyədə qorunaraq təbliğ edilir.
Vüqar Məmmədov qeyd etdi ki,
hazırda federasiyanın Naxçıvan
şəhərində və bütün rayonlarda boc-
cia, Naxçıvan şəhəri, Şərur və Sə-
dərək rayonlarında stolüstü tennis,

Naxçıvan şəhərində qolbol və ağır-
lıqqaldırma bölmələri, eyni za-
manda Naxçıvan və Şərur rayo-
nunda üzgüçülük bölmələri də fəa-
liyyət göstərir. Yeni bölmələrin
yaradılması istiqamətində işlərin

aparılması davam et-
dirilir. Məqsəd sağ -
lamlıq imkanları məh-
dud uşaqların idma-
na cəlb olunması
yolu ilə ehtiyat id-
mançıların hazırlan-
ması, onların abili-
tasiya və reabilita-
siya yolu ilə cəmiy-
yətə inteqrasiyasını
təmin etməkdir.
    Vüqar Məmmədov vurğuladı ki,
paralimpiyaçılarımız hər zaman
Ali Məclisin Sədri cənab Vasif
Talıbovun qayğıkeş münasibətini
öz üzərlərində hiss ediblər: “Muxtar
respublikamızda sağlamlıq imkan-
ları məhdud şəxslərin idmana cəlb
olunması işi geniş mərhələdə apa-

rılıb. İlk olaraq federasiyanın rəsmi
internet saytında paralimpiyaçı id-
mançıların vahid məlumat bazası
yaradılıb, şəhər və rayonlarda olan
istedadlı idmançılar daim diqqətdə
saxlanılıb, onların yarışlarda iştirakı
təmin edilib. Federasiya Naxçıvan
Muxtar Respublikası Ali Məclisi
Sədrinin 2020-ci il 14 fevral tarixli
Sərəncamı ilə təsdiq edilmiş “2020-
2025-ci illər üçün Naxçıvan Muxtar
Respublikasında idmanın inkişafına
dair Dövlət Proqramı”nın və 2021-ci
il 15 mart tarixli Sərəncamı ilə
təsdiq edilmiş “2021-2025-ci illərdə
Naxçıvan Muxtar Respublikasında
sağlamlıq imkanları məhdud uşaq-
ların təhsili və reabilitasiyası üzrə
Dövlət Proqramı”nın icrasını diq-
qətdə saxlayır, Dövlət proqramla-
rının icrası istiqamətində fəaliy-
yətini davam etdirməyə çalışır. Fe-

derasiya və idmançılarımız adından
muxtar respublika rəhbərinə min-
nətdarlığımızı bildirir, əmin edirik
ki, bu hərəkatın diyarımızda geniş
vüsət alması üçün mütəmadi olaraq
çalışacaq və fəaliyyətimizi daha
da genişləndirəcəyik”.

                 - Ceyhun MƏMMƏDOV

Paralimpiya hərəkatının muxtar respublikada daha geniş 
vüsət alması üçün hərtərəfli şərait mövcuddur

     Neyrocərrah Lüdviq Quttman tərəfindən irəli sürülən və 1960-cı ildən
bəri ali səviyyədə əksini tapan paralimpiya maraqları ötən dövr ərzində
böyük hərəkata səbəb olub. Məlumdur ki, fiziki imkanları məhdud şəxslərin
başqaları kimi cəmiyyətin tamhüquqlu üzvləri olmaq haqları var – təhsil
almalı, işləməli, hər hansı bir sahə üzrə peşəkar mütəxəssisə çevrilərək
dövlət və cəmiyyət üçün yararlı insanlar olmalıdırlar.

Dövlət proqramı icra olunur


